
Bernardo Varela López, portavoz do Grupo Provincial do BNG na Deputación de 
Ourense, ao abeiro da Lei da Administración Local de Galiza e demais disposicións 
concordantes presenta a seguinte moción: para adopción de medida urxentes ante o 
problema de contaminación nas comarcas da Limia e a Baixa Limia e a ameaza de 
declaración das mesas como zona vulnerable 

 

 

     EXPOSICIÓN DE MOTIVOS 

 

O BNG quere amosar a súa preocupación pola grave situación que están a padecer as terras da 

Comarca da Limia, espazo clave na produción agrogandeira de Galiza onde a ameaza de 

“declaración da comarca como zona vulnerábel” con consecuencias que xa estamos a padecer, non 

pode ser obviada por unha Xunta de Galiza que permanece ausente e indiferente ante as gravísimas 

consecuencias que esta declaración tería para a riqueza da nosa Comarca. 

 

Múltiples estudos indican que a concentración de gandería intensiva porcina e avícola co exceso de 

xurros que provocan, ante a nula acción das Consellerías responsables, abocan a unha situación 

cando menos preocupante, a unhos agricultores e gandeiros que son vítimas da inacción das 

mesmas xunto co resto dos veciños e veciñas que sufren as consecuencias da contaminación dos 

seus cauces, con exemplos tan palpables ano tras ano como a contaminación por cianobacterias do 

encoro das Conchas. 

 

Asistimos unha vez máis indignados o abandono da Limia, que tras infinitas promesas, ven como 

no último anuncio por parte do Presidente accidental da Xunta de Galiza, Sr. Rueda, quedaríamos 

xa non fora do proxecto de construcción dunha planta de tratamento de puríns promovida polas 

grandes empresas enerxéticas e a Xunta (que se levaría para Cerceda) senón incluso das plantas 

satélites de suministro para a mesma. Deixando de lado á maior zona de produción agrogandeira do 

País. 

 

Non está no ánimo do BNG que este sexa a solución máxica para o grave problema que se ten 

permitido que acontecera no noso entorno, xa que esta deberá vir cando menos inicialmente, dun 

paquete de medidas multidisciplinares xurdidas da Mesa da Limia onde partillaron: colectivos de 

agricultores, gandeiros, asociacións agrarias, concellos da Limia, organizacións ambientalistas, 

colectivos ecoloxistas, o CETECA, a IXP Pataca de Galicia, o Linorde baixo a Coordinación do 

GDR Limia Arnoia e a Fundación Juana de Vega e deron lugar a un documento que disque foi 

consensuado entre os distintos actores e nomeado como “Plan Estratéxico do Sector Agrario da 

Limia”.  

 

Mais namentres as medidas nel recollidas : coordinación da Mesa da Limia, Plan de Formación para 

agricultores e gandeiros, Edición e distribución do Manual de Boas Prácticas e Recomendacións 

para o sector Agrogandeiro, Plan de Limpeza de canles, Plan de Regadío, creación de centros de 

tratamento dos xurros para o seu uso como abonos, medidas de minoración de usos de augas na 

limpeza das granxas porcinas, recuperación de espazos agrícolas abandonados na Comarca para 

aproveitamentos gandeiros extensivos, semiextensivos, e aproveitamentos agrícolas de cara á 

reducción da dependencia de recursos foráneos para a alimentación animal ó tempo que se abonan 

estas parcelas cos bioresiduos xa optimizados en forma de compost, ademais da moratoria na 

creación e incremento de capacidade de novas explotacións intensivas na Comarca, entre outros.  

 

Observamos con preocupación crecente que a solución da Xunta sigue a ser “ollar para outro lado”, 

mentras saltan novas do acontecido cos fondos Life Rexenera Limia, onde se executou o 50% (o 

outro 50% volveu para a UE coa faltiña que facía), ou mentras os fondos europeos destinados a 

recuperar a calidade das augas do encoro das Conchas foron empregados en construir piscinas 

(650.000 €), mentras para recuperación ambiental se reservaron uns pírricos 30.000 €. Sen dúbida 

as piscinas están ben, pero estes cartos tiñan como prioridade paliar o desatre medioambiental que a 

acción e inacción do PP nos gobernos teñen provocado ó longo dos anos. 

 

Hoxe, todos estes anos de absoluto desleixo por parte da Administración Autonómica téñennos 

abocado á declaración da Limia e A Baixa Limia como “zonas vulnerabeis por nitratos” en 

cumprimento da Directiva de Nitratos da Unión Europea, que obriga ós Estados membros a 

delimitar as áreas máis sensibeis e contaminadas, e que co expediente de infracción que a Comisión 

lle abríu ó Reino de España, moito nos tememos que chegará mais pronto que tarde, mentras o 

goberno do Sr. Presidente Accidental sigue ausente. E sendo esto grave polas consecuencias 

económicas, non o é menos, que a contaminación das nosas augas e terras se está a converter xa non 

nun problema medioambiental, senón nun problema de saúde pública que non podemos seguir 

deixando decorrer como senón fora cos que habitamos esta terra a que tanto amamos. 

 

É por esto que dendo BNG, solicitamos a toma en consideración dos seguintes ACORDOS por 

parte do Pleno da Deputación de Ourense 

 

ACORDOS 
 

1. Reclamar da Xunta de Galiza que a través da Consellería do Medio Rural faga público con 

carácter inmediato o “Plan Estratéxico do Sector Agrario da Limia” xa rematado en 

Novembro do ano 2021, e que se implementen con carácter inmediato os fondos necesarios 

para escomenzar a executar as súas determinacións neste mesmo ano 2022. 

 

2. Reclamar da Confederación Hidrográfica Miño-Sil que como organismo da Conca do Río 

Limia emprenda as accións conducentes a minimizar a contaminación das augas e a mellora  

e optimización dos sistemas de regadío. 

 

3. Instar á Xunta de Galiza a facer público en qué estado se atopa o expediente de declaración 

da Limia como  “Zona vulnerábel por nitratos” e que medidas ten tomado ata este instante 

para evitar esta declaración, si é que efectivamente ten tomado algunha. 

 

 

Ourense, 14 de outubro de 2022  

